
龜山

作者：蘇軾　北宋

本作品收錄於《東坡全集》

我生飄蕩去何求，再過龜山歲五周。

身行萬里半天下，僧臥一庵初白頭。

地隔中原勞北望，潮連滄海欲東遊。

元嘉舊事無人記，故壘摧頹今在不。〈宋文帝遣將拒魏太武，築城此山。〉

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

